
„Sekarang baroe goea dapet taoe terang jang loe tjoema maoe boeat maen-maen sadja sama goea, kaloe engga tentoe loe engga begitoe, sebab ini perkara boekannja perkara jang boleh diboeat permaenan.“

Koei-tjoan berdiam lagi sampe sakean, lama, kamoedian laloe ia berkata dengen tarik moeka masgoel:

„Sekarang goea pikir tjoema ada doewa ada djalan: Makan obat boeat loengsoerin itoe anak atawa....“

„1 ja, memang enak sadja loe poenja omong,“ kata Bok-hiang dengen memoetoesken kekasihnja poenja bitjara. „Loengsoerin, memang enak sadja loe poenja kata, jang rasain tok boekannja loe, lagi apa loe kira engga boleh djadi kataoehan djoega sama goea poenja mah, kaloe sampe goea djadi djato sakit.... ah, soedahlah! goea tjoema kapingin taoe loe poenja pikiran ini sakali sadja, kaloe soeda katahoehan begitoe, ja soeda, habis perkaranja!“

Habis berkata demikian nona itoe lantas menangis sasenggoekan.

Koei-tjoan merasa amat djengkel meliat klakoeannja ia poenja kekasih. Sabagi satoe perboetan boeat menghiboerken, ia malaenkan bisa oesoet-oesoet kapalanja si nona, sembari katanja:

„Diam da, Bok-hiang!“

